
308 பாட்டுத் திறன்
என்ற செயிற்றியச் சூத்திரத்திற்கு உய்ப்பொன் செய்தது காண் போர்க்கு எய்துதல் சுவை எனப்படும் என்று கூறும் உரையே அமைவுடையது. ஈண்டு உய்ப்போன் என்றது கடிகனை. நடிகன் செய்யும் அபிநயம் முதலியவற்றால் அச்சுவை காண்போர்க்கு உண்டாதல் கூடும். மேலே கூறியபடி, நாடகம் கானும் நல்ல றிஞர் தம்மைத் தலைவன் முதலியவரோடு அபேதங் கற்பித்துக் கொள்வாராகலின். இதனை மறுத்துப் பேராசிரியர் கூறும்உரை அமைதி யுடையதாகத்தோன்றவில்லை.அவர்,"அச்சத்துக்குவது வாகிய ஒரு பொருள்கண்டு அஞ்சி ஓடிவருகின்றானொருவனை மற்றொருவன் கண்டவழி இவன் வள்ளெயிற்றரிமா முதலா யின கண்டு அஞ்சினான்' என்று அறிவதல்லாது, வள்ளெயிற்ற ரிமாவினைத்தான் காண்டால் வேணடுவதன்று;தான் கண்டானா யின் அதுவும் சுவை எனவே படும். ஆகவே,அஞ்சினானைக்கண்டு நகுதலும் கருணை செய்தலும் கண்டோர்க்குப் பிறப்பதன்றி அச்சம் பிறவாதாகலான், உய்ப்போன் செய்தது காண்போன் உய்த்த அறிவின் பெற்றியாதல் செல்லாது” என்று கூறியுள் ளார். இவ்வாறு உலகியல் கிகழ்ச்சியை நேரே எடுத்துக்காட் டாகக் கூறுதல் நூல் மரபன்று. நாடகத்தில் இச்செய்திகானுக் நல்லறிஞர் புலி கண்டு அஞ்சினானோடு தம்மை அபேதமாகக் கற்பித்துக்குக்கொள்வாராகலின் அவர்க்கு அவ் வச்சச் சுவை தோன்றுதல் கூடும். இவற்றால் மேற்கூறிய நூற்பாவிற்கு இளம்பூரணர் கூறிய உரையே ஏற்புடையதாதல்அறியப்பெறும்.
இரசப் பாகுபாடு: கம்முடைய பேச்சும் எழுத்தும் உணர்ச்சி யுடன் கின்றுவிடுகின்றன.ஆதலால் இரசத்தைப் பாகுபாடு செய் வதுஇயலாததாகின்றது. சுவை கிறைந்த மாம்பழத்தைத்தின்ற ஒருவன் அதன் சுவையைப் பற்றிப் பலவாறு வருணிக்கலாம். ஆனால்,அதன் சுவையைப் பிறரால் உணரச்செய்வது இயலாது, பிறரும் அம் மாம்பழத்தைத் தின்று சுவைத்தாலன்றி அதன் தவையை உணரமுடியா து.இரசமும் அந்த வகையைச்சேர்ந்ததே. இரசம் ஒருவருடைய அநுபவம். அதைப் பிறருக்கு எடுத்துக் கூற எவராலும் இயலாது. எனவே, சுவை இலக்கண துலார் நாலார் இரச கிலையை வைத்துக் கொண்டு அதனை வகுத்துக் ಹT– முற்படாமல் இரசத்திற்கு முன்னிலையாகின்ற உணர்ச்சிகளை வைத்து இரசங்களையும் பிரித்தனர். அவர்கள்
3. தொல் மேய்ப்-1 நூற். (பேராசிரியம்)

		 இப்பக்கம் கடைசியாக 9 ஆகத்து 2018, 13:27 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

